
Y Bwrdd Rheoli 

Management Board

Cofnodion 25 Mawrth 2010, 9.30–11.30
Ystafell Gynadledda 4B

Yn bresennol:



Claire Clancy (Prif Weithredwr a Chlerc y Cynulliad) (Cadeirydd)



Adrian Crompton (Cyfarwyddwr Busnes y Cynulliad)


Sulafa Halstead (Pennaeth Pwyllgorau’r Cynulliad)



Joanest Jackson (Uwch-gynghorwr Cyfreithiol)



Steven O’Donoghue (Pennaeth Adnoddau’r Cynulliad)



Mair Parry-Jones (Pennaeth y Gwasanaeth Cyfieithu a Chofnodi)


Kathryn Potter (Pennaeth Gwasanaeth Ymchwil yr Aelodau)

Connie Robertson (Pennaeth Ystadau a TGCh)


Craig Stephenson (Pennaeth y Rhaglen Newid)



Ian Summers (Pennaeth yr Uned Gorfforaethol)



Sian Wilkins (Pennaeth Gwasanaethau’r Siambr a Deddfwriaeth)



Cathryn Newman (Yr Ysgrifenyddiaeth)

1.  Cyflwyniadau ac ymddiheuriadau
Cafwyd ymddiheuriadau gan Dianne Bevan a Keith Bush.  Ni chafwyd unrhyw ddatganiadau o fuddiannau.
2.  Cofnodion y cyfarfod a gynhaliwyd ar 25 Chwefror 2010
Cytunwyd bod y cofnodion yn gywir.  Cytunwyd y dylai Cynllun Strategol 2010-11 fod ar gael er gwybodaeth i’r staff.
3.  Adroddiad Teithio i’r Gwaith ac Opsiynau Maes Parcio
Cyflwynodd Connie Robertson y papur, a fu’n ffynhonnell o wybodaeth i’r bwrdd ar y gwaith a wnaethpwyd gan y Gweithgor Teithio i’r Gwaith, ac amlinellodd yr argymhellion mewn perthynas â darparu adnoddau parcio ceir a mentrau teithio cynaliadwy yn y dyfodol.  Safbwynt y mwyafrif oedd y dylid gwneud cynnydd yn fuan.  Cytunodd y Bwrdd ar y sylwadau a ganlyn:
· dylid ystyried polisi parcio sy’n cydblethu’n well â’r Cynllun Teithio ac yn mynd i’r afael ag unrhyw gymhlethdodau;
· dylid cyfyngu’r cynigion a’r opsiynau cyn ymgynghoriad ag Ochr yr Undebau Llafur;
· dylid cyfrifo’r holl gostau parcio i sicrhau nad yw rhai staff yn cymorthdalu aelodau staff eraill;
· Connie Robertson, Steven O’Donoghue ac Adrian Crompton i symud yr uchod ymlaen.
Diolchodd y Bwrdd Rheoli i'r Gweithgor am y gwaith a gyflawnwyd.
4.  Risgiau Strategol – Nod 5c – Nid ydym wedi paratoi ar gyfer ymateb i faterion sy’n amharu ar ein gweithgareddau busnes allweddol
Cyflwynodd Sian Wilkins bapur a oedd yn amserol gan ystyried yr eira a’r gweithredu diwydiannol a amharodd ar fusnes yn ddiweddar.  Cytunodd y Bwrdd ar y canlynol:

· nid oedd defnyddio’r geiriau “wedi paratoi” yn gywir, a dylid geirio’r frawddeg fel a ganlyn: “Amharir ar ein gweithgareddau busnes allweddol”;
· nid oedd defnyddio’r gair “difrifol” yn y blwch ‘Tebygolrwydd Cynhenid’ a’r swigen ‘Canlyniadau’ yn gywir; ac
· oherwydd ein bod yn ymateb yn effeithiol i amhariadau y gellir eu rhagweld, dylai’r risg gyfeirio at sut i fynd i’r afael ag amhariadau annisgwyl.

Cam i’w gymryd: Kathryn Hughes i adolygu geiriad y peryglon ar sail y sylwadau uchod.
5.  Cynllun Profiad Gwaith
Cytunodd y bwrdd ar yr argymhelliad i gael Cynllun Profiad Gwaith ar gyfer pobl sydd ag anghenion dysgu arbennig.  Diolchwyd i Christine Morgan am ei gwaith yn paratoi’r cynllun.  Bydd Claire Clancy’n ysgrifennu at Gadeirydd y Pwyllgor Deisebau. 
6.  Adroddiad Rheolaeth Ariannol: gorffennodd cyfnod y flwyddyn hyd yn hyn ar 28 Chwefror 2010
Nodwyd y papur gan y bwrdd, a chytunwyd y dylid cynnal cyfarfod y Bwrdd Rheoli ar wahân yn fuan i drafod sefyllfa ariannol 2010/11 yn llawn.
7.  Dashfwrdd Perfformiad Allweddol
Bu’r bwrdd yn ystyried y dashfwrdd, a gwnaethpwyd yr awgrymiadau a ganlyn:

· dylid cynnwys "ymwelwyr â’r Pierhead" yn y Dangosyddion Ymgysylltu â’r Cyhoedd; a
· gallai’r golofn Cerrig Milltir Allweddol gynnwys y canlynol:

· apwyntiadau cyhoeddus dros y chwe mis nesaf;

· strategaeth gyfathrebu ar gyfer y Refferendwm;

· rhai ychwanegiadau at garreg milltir Prosiect y Pedwerydd Cynulliad - 'Rheolau Sefydlog' yn un ohonynt.

Yn gyffredinol, dylid rhoi ystyriaeth i wella’r dashfwrdd er mwyn cynnwys materion sy’n ymwneud â’r Bwrdd Newid, ac efallai i ddangos cynnydd yn erbyn y Nodau Strategol sy’n gysylltiedig â’r Cynllun Strategol.  Ian Summers i weithredu hyn yn ôl yr angen.

Papurau i’w nodi
8.  Adroddiad ar y Prif Bwyntiau gan yr adran Adnoddau Dynol
Nodwyd yr adroddiad gan y bwrdd, yn enwedig y ffigurau archwilio PMDR sydd yn awr ar gael wrth U-Access.

Dirwyn y cyfarfod i ben
9.  Unrhyw faterion eraill
· Mae trafodaethau cyflog ag Ochr yr Undebau Llafur wedi cychwyn.

· Caiff ymateb Claire Clancy i PCS ei ddosbarthu ymysg aelodau’r Bwrdd, a bydd Steven O’Donoghue yn dosbarthu’r canran ar gyfer y staff yn PCS.
10.  Cyfathrebu â’r staff

Bydd Steven O’Donoghue yn trefnu bod y pynciau a drafodwyd yn cael eu trosglwyddo i’r staff drwy gyfrwng y dudalen newyddion cyn gynted â phosib.

11.  Agenda’r cyfarfod nesaf
Claire Clancy a’r Cyfarwyddwyr i gytuno ar yr eitemau i’w cynnwys ar yr agenda.
Yr Ysgrifenyddiaeth
Mawrth 2010
